
				এই পাতাটির মুদ্রণ সংশোধন করা প্রয়োজন। 
国乌孤习t夺下5, so
রইলেন না। হোল গ্রামে যে তঁর জন্ম হয়েছিল, সে কথা তিনি ভোলেন 'गाहे। তাই তিনি নিজের নামের সঙ্গে “হোলকার’ কথাটা যোগ করে দিলেন। মারাঠা ভাষায় “কার’ শব্দের অর্থ অধিবাসী । মারাঠারা সকলেই নিজ নিজ নামের শেষে এমনই করে গ্রামের নামও যোগ করে থাকেন। এই মলহর রাও হোলকারই প্ৰসিদ্ধ হোলকার রাজ্যের প্রতিষ্ঠাতা।
যখন মানুষের অদৃষ্ট সুপ্ৰসন্ন হয়, তখন যে কোন দিক দিয়ে ভাগ্যলক্ষ্মী । ঘরে প্রবেশ করেন, স্বয়ং গৃহস্থও তা জানতে পারেন না ; মলহর রাওয়ের তাই হোলো। তার বীরত্বে ও শাসনকাৰ্য্যে সন্তুষ্ট হয়ে বাজীরা ও পেশোয়া ১৭২৮ খৃষ্টাব্দে নৰ্ম্মাদার উত্তর কুলের বারোটা প্রদেশ তাকে জাগীর দিলেন। তার পর মালব দেশ নিয়ে মুসলমানদের সঙ্গে মারাঠাদের যে যুদ্ধ উপস্থিত হয়েছিল, সেই যুদ্ধে মলহর রাও এমন বীরত্ব দেখিয়েছিলেন যে, বাজীরাও তাকে মালব দেশের সর্ববিষয়ের কৰ্ত্তাপদে নিযুক্ত করেন। শেষে মুসলমানদের সঙ্গে যুদ্ধে জয়লাভ করায় মলহর রাওয়ের সৈন্যদিগের ব্যয়নির্বাহের জন্য বাজীরাও পেশোয়া তাকে ইন্দোর প্রদেশ জাগীর স্বরূপ প্ৰদান করেন । এই থেকেই ইন্দোর হোলকার রাজ্যের রাজধানী হয়, আর হোলগ্রামের দরিদ্র কৃষিজীবীর পুত্র সেই রাজ্যের ভাগ্যনিয়ন্ত হন। তার পর থেকে নানা DBBSBBBDS SDD DBDBDBBDDDS নানা যুদ্ধবিগ্রহের মধ্য দিয়ে সামান্য ইন্দোর সহর ধীরে ধীরে সমুদ্ধিসম্পন্ন নগরীতে পরিণত হয়েছে। আর আমরা সেই ইন্দোরে প্রবাসী বাঙ্গালী সাহিতা সম্মেলন করতে গিয়েছিলাম ।
মলহর রাও হোলকার বাহাদুরের অনন্যসাধারণ জীবন-কথা যদি আদ্যন্ত বলতে হয়, তা হলে একটা প্ৰকাণ্ড পুস্তক হয়ে দাড়ায়। আমাদের সে কাৰ্য্যে হস্তক্ষেপ করবার সুবিধা হবে না ; যেটুকু বলা হয়েছে, তার থেকেই সকলে বুঝে নিতে পারবেন যে, মলহর রাও হোলকার

